
Thesalonike Chostshogsla
Paului Chagdịs Nyispa.

Thesalonike chostshogsla Paului chagdịs nyispe skor.
I chagdịspo Tsoo Yeshui skutshabs Paului dịa dzadkhanbo ŋadaŋŋa i chagdịs

taŋ sŋunme chostshogssi uskyoŋgunni spaŋpogunne gyus chanog.
Chossi khaspagunni sammanog, Paului i chagdịspo Korinthi gyalse naŋŋa yod

zane, nam Silas taŋ Timothi nyisko Thesalonikapagunla chagdịs taŋpobo khyerte
logste lebste stiŋne dịa dzadte innog. Khoŋŋi i chagdịspo Yeshu ŧoŋste sontea
zhaŋste stiŋne lo 19 ne 20 i nyekhorla dịa dzadte innog.
Paului thesalonike naŋŋa yodkhanni Mashikapagunla, i chagdịs dịcessi

gyuntshangun ni:­
1. Khoŋgun tadpa, camspa taŋ zodpe naŋŋa ldankhanboe phia Konchogga

thugrjeche zhuad zerte spospa taŋces.
2. Mashika logste skyod zane, khoŋgunla nagsbardogunni kane tharpa yaŋ

tadpa medkhangunla ŧhimscad khyoŋŋa dzadcespo shadces.
3. Mashika logste skyod tsharte innog zerkhanni uyabo zunba innog zerte

shadces.
4. Khoŋŋi labzhagun khoŋraŋŋi shadte ya chagdịs Griiste indọ tegunla

khanyancessi phia spospa taŋces.
5. Khaa manyankhangun kazuggi skyoŋin teboe skorla labzha taŋces..

Paului chogsne ju.

1:1 taŋ 2

1 1Ŋa, Paulu yaŋ ŋe tọpa Silasa taŋ Timothi gunni chogsne i igebo Konchog
ŋadaŋŋi yab taŋ Tsoo Yeshu mashike inkhanni thesalonike chostshogsla dịad.

2Ŋadaŋgunni yab Konchog taŋ Tsoo Yeshu mashike thugrje taŋ zhide khyozhaa
tshaŋmala thobshig.

Nagssi tusla spospa dzads.

1:3 ne 12
3Cespe spungun, khyozhe phia ŋazhagunni Konchogga thugrjeche zhucespo

ospazhig innog, ciazerna zhagpasaŋzhag khyozhagun tadpe naŋŋa ldanin soŋte
cig taŋ cigga cespa cocespo phelin chadug. 4Teboephia ŋazhe, khyozhagunla
rdugŋal taŋ bardo thoŋnaŋ, khyozhagunni snyiŋrus taŋ tadpe naŋŋa stanpo
yodkhanbo Konchoggi zhan chostshogsgunni naŋŋa ma spalŋams nyampo
shaddad. 5 I naslugpoe Konchoggi sdigpeka ŧhimscad coa dzadcespo, ospa inkhan
standug, matshad khyozhagun khoŋŋi gyalsịddi phia ospacan rig gyur cugganog,

a1:1 rissi skaddi naŋŋa silwanas zerte Griiste dug.

kaboe phia khyozhagunla rdugŋal thoŋin innog. 6Konchog ni ospa dzadkhan
zhugste in. Khoŋŋi khyozhaa nags stankhangunla nags stanna dzadin.

7Tsoo Yeshu namkhane raŋŋi stobsshugcanni phonyagun taŋ meljab chenmo
nyampo sŋon zane, khoŋŋi khyozhaa nags khurkhangun taŋ ŋazhagunnaŋ thar
cugga dzadin. 8Yaŋ Konchog masheskhan taŋ ŋadaŋŋi Tsoo Yeshu mashike
gamoe nastshulla khaa manyankhangunla mee chadpa phogin. 9Khoŋgunla
thamedpe rdugŋalli chadpa phogin, yaŋ khoŋgun Tsoo taŋ khoŋŋi zirrjidcanni
waŋgunne soso pheste borin. 10Khoŋ te zhagga phebssacig, khoŋŋa khoŋŋi
dampe migunni chogsne spal thobin, yaŋ khoŋŋika tadpa khyoŋkhan tshaŋme
khoŋŋa stodpa phulin. Khyozhagunnaŋ tegunni tọa innog, ciazerna khyozhagunni
ŋazhe spaŋpo taŋkhangunnika tadpa khyoŋste innog.

11Tennaboephia ŋazhagunni tusgyun i moslamgun zhuad, khyozhagunla
Konchoggi bodda dzadkhanni ospe mitshe rig phudcugga dzadshig. Yaŋ khoŋŋi
shed gyudte khyozhagunni tadpe las zaŋpo cocessi dodpa yodkhangun dụb cugga
dzadshig. 12Tene khyozhe tetsogssi mitshe phudcessi zhaste, ŋadaŋŋi Tsoo Yeshu
mashike tshanla stsiwa thobste, khyozhagunlaŋ khoŋ nyampo stsiwa thobin. I
tshaŋma ŋadaŋgunni Tsoo taŋ Konchog Yeshu mashike thugrjee gyudte dụb
thubin.

Tsoo Yeshu logste phebsshessi skor.

2:1 ne 12

2 1Spungun ta khyozhaa ŋadaŋŋi Tsoo Yeshu Mashika logste phebshessi tus
taŋ khoŋŋi skundunla ŋadaŋ tshaŋma dzomcessi skorla i zhuwabo zhuad.

2Ŋazhe chogsne luŋstan ya lon ya ige dug zerte, kaltes suzhiggi Tsoo Yeshu logste
phebshessi tuspo leb tsharte innog zerna, khyozhe tadpa ya tharpeka thetshoms
macoshig. 3 Juju suzhiggiaŋ khyozhagunla gobskor macugshig ciazerna te zhagpo
tetetshogpa mileb, namtshogpa Konchogga ŋolog cocessi tuspo mileb yaŋ kaŧhims
medkhanni mibo sŋon misŋon, kho ŧhestor chacessi chogsla chen innog. 4Migunni
Konchog stsikhan ya colkhan tshaŋmala i miboe gyabgal coste khoraŋŋa tegunni
saŋ stsiwa maŋŋa taŋŋanog. Kho Konchoggi chodkhaŋŋi naŋŋa ŧhissika dugste
khoraŋ Konchog in zerranog.

5Ŋa khyozhaa nyampo yod zane, tegunni skorla khyozhagunla zerkhangun idtu
meragga? 6Kaŧhims medkhanni mi, tuspoe saŋ sŋunla sŋon macugga gagste
borra dzadkhanbo khyozhaa gyusinnog. 7Shetanni waŋŋi saŋwe tshulla las coces
go zug tsharte innog. Innaŋ gagste borra dzadkhanboe, kho tetetshogpa gagste
borin namtshogpa Konchoggi khoŋ te lammi kane thenna midzad. 8Tene te ŧhims
medkhanbo yoŋin, innaŋ Tsoo Yeshui ugs cig nyampo ka salte, khoa phamkalla
dzadinb. Yaŋ khoŋ zirrjiddi naŋŋa skyodcespoe, kho medkhan dzadin.

9Te ŧhims medkhanbo shetanni stobs nyampo yoŋin, yaŋ zunme ltas taŋ stags
taŋ khyuddi rigs tshaŋma stanin. 10Khoe te ŧhestor chacessi lammika dụlkhan
tshaŋmala ŋanpe gobskor snatshogssi naŋŋa khyoŋin, ciazerna khoŋgunni

b2:8 rissi skaddi naŋŋa khoa khoŋŋi zhalne biŋŋa dzadkhanni ugspo nyampo medkhan dzadin.

skyobthubkhanni lon ŧaŋpoa camspa coa mirug. 11Tennaboephia Konchoggi
gobskor chenmozhig cuŋ cugga dzadin, kaboe khoŋgunla shetanni zusma lasgunla
idshes cocugin. 12Khoŋgunni lon ŧaŋpoboeka tadpa macoa, ŋanpaboa thadpo
cocespoe zhaste, khoŋgunnika shicessi thagcad salin.

Tadpe naŋŋa stanpo dugcessi skor.

2:13 ne 17
13Tsooe cespa dzadkhanni spungun, ŋazhe khyozhagunni phia Konchogga

tusgyun thugrjeche zhucespo ospa tshorrarag. Ciazerna Konchoggi khyozhagun
tharpe phia jigsten chagssi saŋ sŋunla, dampe thugnyiddi stsaŋma dzadces taŋ
Tsoo Yeshui skorla ŧaŋpoe lonboeka tadpa cokhangun gyudte, ldamma dzadte
innog. 14Ŋadaŋŋi Tsoo Yeshu mashike spalli naŋŋa dẹs thubcessi phia Konchoggi,
khyozhagun ŋazhe gamoe nastshul shadkhangun gyudte, tharpa thobcesla bodda
dzadte innog.

15Teboephia spungun ŋazhe khane tshorkhan ya ige naŋŋa Griiskhanni
labzhagunnika thetshoms machaa stanpo dugshig.

16Ŋadaŋŋa cespa dzadte thugrje zigste thamedpe semsde taŋ halassi rewazhig
salla dzadkhanni, ŋadaŋŋi Tsoo Yeshu Mashika taŋ Konchog ŋadaŋŋi yab nyiskoe,
17 khyozhe semsla, las taŋ spera zaŋpo gunni naŋŋa, spospa taŋ stobs salla
dzadshig.

Moslammi phia zhuwaa.

3:1 ne 5

3 1Stiŋjugga, cespe spungun Tsoo Yeshui ka, gyogspa phelces taŋ khyozhagunni
stsiwa coa tsogsla, zhanmagunni kaneaŋ stsiwa thobcesla ŋazhe phia moslam

zhusshig. 2Yaŋ ŋazhaa mi stsogpo taŋ ŋansemscan gunni kane tharcesla moslam
zhusshig, ciazerna mi maŋpoe gamoe nastshullika tadpa coa manog. 3 Innaŋ
Tsoo ni idshescanzhig innog, khoŋŋi khyozhagun stanpo dzadte shetanni las
ŋanpane skyobste borra dzadin. 4Tsooe naŋŋa khyozhagunla ŋazhe las cocesla
ka taŋkhangun laglen coste innog, yaŋ yoŋcescanni tussi naŋŋa coin dugcessi,
ŋazhagunla lokhyel yod. 5Tsoo Yeshui khyozhe snyiŋgun, Konchoggi tsamshiggi
camspa dzadces taŋ, mashike kane thobkhanni zodsemscanni snyiŋrus gun
maŋŋa hagocessi naŋŋa ŧhidda dzadshig.

Lasmilam magyurshig.

3:6 ne 15
6Cespe spungun, ŋazhe ŋadaŋŋi Tsoo Yeshu mashike waŋŋic naŋŋa

khyozhagunla i kabo taŋŋad. Khyozhagun tadpacanni lasmilam yaŋ ŋazhe
taŋkhanni labzhagun naŋzhin madụlkhangunne thagriŋŋa dugshig. 7Ŋazhaa
khyozhaa nyampo yod zane, ŋazhaa lasmilam medkhanbo khyozhagunla
gyusinnog, ŋazhe mitshe phudtshulbo spe lengos. 8Rin mashalla ŋazhe suzhiggi

c3:6 rissi skadriggi naŋŋa "Tshan" yaŋna miŋ zerte Griiste dug.

kaneaŋ zan mazospin, innaŋ khyozhaa suaŋ bardo mistancessi phia nyintshan
medpa, stsondụs sạntẹ nyampo las cospin. 9Ŋazhagunla ŋazhe ghosdomgun toŋ
zercessi waŋ yodteaŋ, khyozhagun ŋazhe speeka dụlcessi phia ŋazhe mitshe te
tshulla phudpin. 10Yaŋ ŋazhaa khyozhaa nyampo yod zaneaŋ, ŋazhe inna kabo
taŋspin, "Kaltes mizhigga las cocessi dodpa medna, khoa zacesla zan mataŋshig."

11Khyozhe tọne khacig las caŋ macoa lasmilam gyurte yodkhan yaŋ
zhanmagunni lassi naŋŋa thesstog taŋin dugcespo ŋazhe tshor. 12Tetsogssi
migunla, cubcadte raŋŋi kharji phia stsondụs coste las cogoscesla ŋazhe Tsoo
Yeshu mashike waŋŋi naŋŋa spospa taŋ kataŋŋad. 13Ta khyozhaa luskhanni
spungunni las zaŋpo coin dugcesla naŋŋa matshershig.

14Kaltes suzhiggi i ige naŋŋa Griiskhanni labzhagunla manyanna, te miboeka
naŋstag bor. Khoa ŧhelba chacessi phia kho nyampo dẹl maco. 15 Innaŋ khoa dạo
masamma, raŋŋi spunzhig tsogsla spaŋphudte khadaa toŋ.

Stiŋjuggi moslam taŋ ju.

3:16 ne 18
16Zhidee salla dzadkhanni Tsoo Yeshui, khoŋraŋŋi zhide khyozhagunla tusgyun

taŋ naslug tshaŋme naŋŋa salla dzadshig, yaŋ Tsoo khyozhaa tshaŋma nyampo
zhugsshig.

17Ta ŋe ige dịkhanboe kane nyigubo khyoŋste, ŋa Paului raŋŋi lagdịssi naŋŋa i
jubo dịad, kabo ige tshaŋme naŋŋa ŋe ŋostagsbo in.

18Ŋadaŋŋi Tsoo Yeshu mashike thugrje khyozhaa tshaŋmala thobshig.

